                                   LIGJ PËR MALLRAT RËZERVË

           Mallrat rezervë shfrytëzohen në raste të gjendjes se luftës, gjendjes së jashtëzakonshme, fatkeqësive elementare, katastrofave ekologjike, si dhe çregullimit  më të madh të tregut.

            Mallrat rezervë po formohen nga prodhimet që kanë rëndësi të jashtëzakonshme për jetën e popullatës në Republikën e Maqedonisë.

           Mallrat rezervë përbëhen prej grurit, misrit,elbit, krypës për gatim, vaji i papërunuar i lulediellit, derivateve të naftës, barnave dhe mjeteve ndihmëse mjekësore.

Ligj për mallrat rezervë

I. Dispozitat e përgjitshme

                                                    Neni 1

Me këtë ligj rregullohet planifikimi, formimi, financimi, ruajtja, përtëritja dhe shfrytëzimi i rezervave të mallrave.

                                                   Neni 2

(1) Mallrat rezervë formohen nga prodhimet të cilat janë me rëndësi të veçantë për jetën e popullatës në Republikën e Maqedonisë.

(2) Mallrat rezervë  i përbëjnë: gruri, misri, elbi, krypa për gatim, vaji i papërpunuar i lulediellit, derivatet e naftës, barnat dhe mjetet ndihmëse mjekësore.

                                                   Neni 3

Mallrat rezervë shfrytëzohen në rast të gjendjes së luftës, gjendjes së jashtëzakonshme, fatkeqësive elementare, katastrofave ekologjike si dhe gjatë çrregullimit më të madh të tregut.

II. PROGRAMI PËR MALLRAT REZERVË

                                                    Neni 4

(1) Formimi, ruajtja, përtëritja dhe shfrytëzimi i mallrave rezervë bëhet në bazë të programit afatmesëm dhe vjetor.

(2) Kuvendi i Republikës së Maqedonisë, me propozim të  Qeverisë së Republikës së Maqedonisë, miraton programin afatmesëm nga paragrafi i këtij neni.

(3) Programi afatmesëm miratohet për pesë vjet.

(4) Qeveria në bazë të programit afatmesëm, miraton program vjetor, me propozimin e Agjencionit për mallrat rezervë (në tekstin e mëtejmë; Agjencioni).

                                                     Neni5

(1) Kuvendi i Republikës së  Maqedonisë me programin afatmesëm e përcakton llojin dhe sasinë e mallrave rezervë, të shprehur në ditë konsumi në pajtim me bilancet e miratuara nga Qeveria e RM-së.

(2) Qeveria e RM-së me programin vjetor për mallrat rezervë përcakton:

  -llojin, sasinë dhe vlerën e mallrave rezervë të cilat furnizohen dhe përtërihen, 

 -afatet  dhe mënyrën e përtëritjes

 -shumën e mjeteve të nevojshme për financimin  e programit vjetor,

 -ndërtimin dhe blerjen e kapaciteteve për vendosje,

 -mirëmbajtjen rrjedhëse dhe investuese të kapaciteteve ekzistuese për vendosje pronë e RM-së dhe 

-çështje tjera të lidhura me mallrat rezervë.

(3) Programi vjetor paraqet informacion të klasifikuar me shkallë të fshehtësisë e përcaktuar në pajtushmëri me Ligjin për informacione  të klasifikuara.

(4) Programi vjetor për vitin e ardhshëm miratohet deri në fund të vitit në vijim, përkatësisht në afat prej 30 ditësh nga dita e shpalljes së Buxhetit të RM-së për vitin në vijim.

III. FORMIMI, RUAJTJA, PЁRTËRITJA DHE SHFRYTËZIMI I  MALLRAVE REZERVË

                                                            Neni 6

      Mallrat rezervë formohen me furnizim, në procedure dhe mënyrë të përcaktuar me ligj dhe me dispozita të tjera, të cilat i regullojnë furnizimet publike.

                                                            Neni 7

(1)
Mallrat rezervë ruhen në kapacitetet për vendosje në pronësi  të RM-së ose në kapacitetet për vendosje të marra me qira në pronësi  të personave juridik, magazina të mallrave rezervë (në tekstin e mëtejmë:magazinat)

(2)
Të drejtat dhe obligimet për ruajtjen dhe përtëritjen e mallrave rezervë  rregullohen me marrëveshje ndërmjet Agjencionit dhe magazinave.

(3)
Marrëveshjet nga paragrafi 2 i këtij neni dhe dokumentacioni i plotë për formimin dhe ruajtjen e mallrave rezervë janë të klasifikuara me shkallë të besueshmërise në pajtushmëri me Ligjin për informacione të klasifikuara.

                                                            Neni 8

(1) Mallrat rezervë të grurit, elbit, dhe misrit magazinohen, ruhen dhe përtërihen, te magazinierë, të cilat posedojnë silose për magazinimin e kulturave të drithit  me kapacitet prej 2000 m3, për cdo kulturë të drithit  dhe  kanë pëlqimin e dhënë nga Drejtoria e ushqimit për lëshimin në qarkullim të produkteve ushqimore.

(2) Mallrat rezervë të krypës magazinohen, ruhen dhe përtërihen te magazinierët të cilët kane magazina përdhese për ruajtjen e produkteve ushqimore dhe kanë pëlqimin e dhënë nga Drejtoria e ushqimit  për lëshimin në qarkullim të produkteve ushqimore .

  (3)   Mallrat rezervë të vajit të papërpunuar i lulediellit magazinohen, ruhen dhe përtëriten te magazinierët, të cilët kane rezervuare të dedikuar për rruajtjen e vajit të papërpunuar me kapacitet  prej 3000 m3 dhe kanë pëlqimin e dhënë nga Drejtoria e ushqimit për lëshimin në qarkullim të produkteve ushqimore.

(4)Mallrat rezervë të derivateve të naftës magazinohen, ruhen dhe përtërihen te magazinierët, të cilët kanë liçencë për magazinimin e derivateve të dhënë nga komisioni rregullator për energjetikë në pajtim me Ligjin për energjetikë.

  (5)Mallrat rezervë të barnave dhe mjeteve ndihmëse mjekësore i magazinojnë, ruajnë dhe përtërijnë magazinierët, të cilët janë të regjistruar,  përkatësisht që posedojnë leje për kryerjen e veprimtarisë për prodhimimin ose qarkullimin e barnave dhe mjeteve ndihmëse mjekësore, të dhënë nga Ministria e Shëndetsisë, në pajtushmëri  me ligjin.

(6) Llojin dhe sasinë e mallrave rezervë barnave dhe mjeteve ndihmëse mjekësore, e përcakton Qeveria e RM-së me propozim të  Agjencionit , me listen e përgaditur paraprakisht nga Ministria e Shëndetësisë.

(7)Zgjedhjen e magazinierëve e kryen Agjencioni, në pajtushmëri me aftësitë për punë që i ka personi juridik, hapësirën që e ka në dispozicion për magazinim, posedimin e lejeve dhe liçencave adekuate të dhëna nga organet kompetente.

(8)Kriteret dhe kushtet më të hollësishme për zgjedhjen e magazinierëve i përcakton Qeveria e RM-së.

                                                                Neni 9

(1) Magazinerët nuk guxojnë që mallrat nga mallrat rezervë t’i shfrytëzojnë, tjetërsojnë, ta ndryshojnë dedikimin, strukturën dhe hapësirën e tyre për magazinim ose në menyrë tjetër të veprojnë me to, pa urdhëresë me shkrim nga Agjencioni.

(2) Magazinerët nuk guxojne ta pengojnë dhënien e mallrave nga rezervat e mallrave, nëse për këtë është dhënë urdhëresë nga Agjencioni.

(3) Magazinierët e mallrave rezervë nuk guxojnë që mallrat nga rezervat t’i shfrytëzojnë si mjete për sigurim të kërkesave ndaj personave të tretë, garanci ose çfarëdo lloj sigurimi tjetër.

                                            Neni 10

Në rast të hapjes së procedurës për falimentim ndaj magazinës të mallrave rezervë, mallrat nga rezervat kanë të drejtë të ndahen në bazë të marrëveshjes për magazinim.

                                             Neni 11

Mallrat rezervë ruhen dhe përtërihen në pajtushmëri me programin vjetor për formimin e mallrave rezervë  nga neni 5 i këtij ligji.

                                       Neni 12

Qeveria e RM-së me propozim të Agjencionit  përcakton mënyrën dhe procedurën për konfirmimin e humbjeve si dhe lartësinë e humbjeve ( firës, shpërndarjes, thyerjes dhe prishjes) në punën me mallrat rezervë.

                                       Neni 13

(1)
Qeveria e RM-së vendos për shfrytëzimin , përtëritjen, zëvendësimin, shlyerjen dhe largimin e mallrave rezervë.

(2)
Me vendimin nga paragrafi 1 i këtij  neni përcaktohet lloji, sasia dhe dedikimi i mallrave rezervë, të cilat shfrytëzohen, përtërihen, zëvendësohen, shlyhen ose largohen.

                                                              Neni 14 

(1) Për shitjen e mallrave rezervë në mënyre adekuate zbatohen dispozitat nga ligji për shfrytëzim dhe disponim të mjeteve të organeve shtetërore.

(2) Gjate shitjes se mallrave nga mallrat rezervë nuk guxon të parashikohet e drejta e përparësisë për blerje të  magazinave të cilat i ruajnë dhe  përtërijnë mallrat.

                         IV.    FINANCIMI I MALLRAVE REZERVË

                                                            Neni 15

          Mjetet për financimin e mallrave rezervë sigurohen nga buxheti i RM-së.

                         V. AGJENCIONI PËR MALLRAT REZERVЁ

                                             Neni 16

(1) Për kryerjen e punëve administrative, profesionale  dhe punëve tjera në lidhje me mallrat rezervë themelohet Agjencioni për mallrat rezervë, si organ i pavarur i administratës shtetërore.

(2) Agjencioni ka cilësinë e personit juridik

(3) Agjencioni për punën që e kryen i përgjigjet  Qeverisë së RM-së.

(4) Agjencioni, Qeverisë së RM-së i dorëzon raport vjetor për punën e Agjencionit për vitin paraprak.

                                             Neni 17

(1) Me punën e Agjencionit udhëheq Drejtori, të cilin e emëron dhe e shkarkon Qeveria e RM-së.

(2) Drejtori i Agjencionit ka zëvendës, të cilin e emëron dhe e shkarkon Qeveria e RM-së.

(3) Drejtori i Agjencionit, përkatësisht zëvendësi i tij duhet t’i plotësojë kriteret në vijim

1 të ketë të kryer se paku arsim sipëror nga sfera e ekonomisë, drejtësisë, teknologjisë ose agronomisë dhe 

2 të ketë se paku pesë vjet përvojë pune, prej tyre së paku dy vjet në funksionin udhëheqës në sferën e institucioneve ekonomike, financiare, juridike dhe akademike ose në sektorin energjetik.

                                               Neni 18 

(1) Mandati i drejtorit dhe zëvendësit zgjat katër vjet me mundësi për rizgjedhje.

(2) Drejtori i Agjencionit, përkatësisht zëvendësi i tij shkarkohet para mbarimit  të mandatit në rastet në vijim:

3 me kërkesë të tij,

4 nëse nuk punon dhe vepron sipas ligjit dhe akteve të Agjencionit, ose pa arsye nuk i zbaton vendimet e Qeverisë së RM-së, ose vepron në kundërshtim me to,

5 nëse me punën e vet të pandërgjegjëshme dhe të parregullt shkakton çrregullim në kryerjen e punëve të agjencionit dhe shkakton dëme dhe

6 nëse i shpërfill dhe nuk i kryen obligimet me çka do të shkaktohen çrregullime në kryerjen e veprimtarise së Agjencionit.

                                               Neni 19

     Drejtori i agjencionit i kryen punët si vijon:

7 e prezenton dhe e përfaqëson Agjencionin

8 e organizon punën dhe udhëheq me shërbimet profesionale të Agjencionit

9 kujdeset për punën dhe harxhimin e ligjshëm të mjeteve financiare,

10 bën harmonizimin e aktiviteteve punuese të Agjencionit

11 propozon programin vjetor për formimin, ruajtjen përtëritjen dhe shfrytëzimin e mallrave rezervë dhe planin financiar,

12 i propozon dhe zbaton aktet e përgjithshme për organizimin dhe sistematizimin e punës në Agjencion,

13 Miraton akte individuale për punën e agjencionit dhe për të punësuarit dhe 

14 Vendos për çeshtje tjera të përcaktuara me ligj dhe statusin e Agjencionit.

                                                Neni 20

(1) Punët profesionale, administrative-teknike, ndihmëse dhe punët e tjera i kryejnë të punësuarit në shërbimet profesionale të Agjencionit.

(2) Për të punësuarit, kryerësit të punëve ndihmëse dhe punëve tjera në agjencion, në mënyrë adekuate zbatohen dispozitat nga sfera e marrdhënieve të punës

                                             VI. MBIKËQYRJA

                                                 Neni 21

 Mbikëqyrjen mbi zbatimin e dispozitave të këtij ligji dhe të marrëveshjeve për magazinim e bën Agjencioni.Mbikëqyrjen e kryejnë të punësuarit në Agjencion në bazë të autorizimit me shkrim nga drejtori (në tekstin e mëtejme: personat e autorizuar)

                                                Neni 22

(1) Gjatë kryerjes të mbikëqyrjes të mallrave rezervë personat e autorizuar nga neni 21  i këtij ligji, përpilojne procesverbal.

(2) Në bazë të procesverbalit nga paragrafi 1 i këtij neni, deri te drejtori I Agjencionit personat e autorizuar dorëzojnë raport me shkrim me propozimin  e masave për mënjanimin e parregullsive të paraqitura.

(3) Drejtori i Agjencionit në kuadër të kompentencave të veta, ka të drejtë me aktvendim t’u urdhërojë magazinierëve ta harmonizojnë punën e tyre me kushtet e parapara me ketë ligj, aktet nënligjore dhe marrëveshjet, në afat prej 30 ditësh nga pranimi i aktvendimit, me të cilin parashihet masa e këtillë.

(4) Kundër aktvendimit, të nxjerrë nga paragrafi 3 i ketij neni, magazinuesi mund t’i paraqet ankesë në afat prej 15 ditësh Komisionit Qeveritar të RM-së për zgjidhjen e punëve administrative të shkallës së dytë nga sfera e tregtisë, energjetikës dhe shëndetësisë.

(5) Në rast të konfirmit të shkeljes së dispozitave të këtij ligji, personat e autorizuar nga neni 21 i këtij ligji, mund të parashtrojnë kërkesë për mbajtjen e procedurës për kundërvajtje para gjykatës kompetente.

(6) Personat e autorizuar të cilët gjatë kryerjes se mbikëqyrjes do ta konstatojnë se ka elemente të veprës penale, janë të detyruar që për këtë t’i dorezojnë raport drejtorit të Agencionit për shkak të mbajtjes të procedurës para organit kompetent.

                                                 Neni 23

(1) Mbikëqyrjen inspektuese mbi mallrat rezervë dhe atë të grurit, misrit, elbit, krypës për gatim, vajit për gatim dhe derivateve të naftës, e kryen inspektoriati shtetëror për tregëti.

(2) Inspektorët nga paragrafi (1) i këtij neni, në kuadër të kompetencave të veta janë të autorizuar që të marrin mostra për analizë, të kontrollojnë mallin, sasinë, objektet, aparatet, librat e punës, marrëveshjet, dokumentet dhe dokumentet tjera të cilat mundësojnë shqyrtimin e  cilësisë, prejardhjen dhe sasinë e mallrave si dhe të nxjerrin aktvendim dhe të shqiptojnë masa në pajtim me ligjin.

(3) Mbikëqyrja inspektuese mbi  mallrat rezervë dhe atë  barnave dhe mjeteve ndihmëse mjekësore i kryejnë inspektoret farmaceutikë nga Agjencioni për barna.

(4) Gjate kryerjes se mbikëqyrjes inspektuese, inspektorët për farmaci, në kuadër të kompetencave të veta, jane të autorizuar të marrin mostra nga barnat, mjetet ndihmëse mjekësore për arsye të verifikimit të rregullsisë, ta përcaktojnë sasinë e barnave dhe mjeteve ndihmëse mjekësore, të ndalojne përdorimin e barnave dhe mjeteve ndihmëse mjekësore për të cilat paraprakisht nuk është siguruar çertifikatë për kualitetin dhe rregullsinë, t’i propozojnë Agjencionit për mallra rezervë të bëjë tërheqjen ose shkatërrimin e barnave dhe mjeteve ndihmëse mjekësore të caktuara nga mallrat rezervë, si dhe të nxjerrin akvendim dhe të shqiptojnë masa në pajtim me ligjin.

(5) Kundër masave të shqiptuara dhe aktvendimeve të marra nga inspektorët të autorizuar në pajtim me paragrafin 2 dhe 4 të këtij neni, magazinuesi mund të paraqet ankesë në afat prej 15 ditë komisionit të Qeverisë së RM-së për zgjidhjen e punëve administrative të shkallës së dytë nga sfera e ekonomisë ose shëndetësisë.

                                                                   Neni 24

(1) Magazinierët, puna e të cilëve bie  në mbikëqyrje në pajtueshmëri  me këtë ligj, janë të obliguar  që inspektorëve dhe personave të autorizuar t’u mundësojnë të kryejnë mbikëqyrje pa pengesë,  pa pagesë t’u vënë në dispozicion organeve për mbikëqyrje të përcaktuar me  këtë ligj numrin e nevojshëm të mostrave të mallrave rezervë me të cilat disponojnë, si dhe të dhënat e nevojshme në lidhje me lëndën për mbikëqyrje.

(2) Gjatë kryerjes së kontrollit dhe mbikëqyrjes inspektuese, inspektorët dhe personat e autorizuar kanë të drejtë të bëjnë kontrollimin e lokaleve të punës dhe lokaleve tjera, pajisjeve, e proçesit të punës,  produkteve dhe mallrave tjera,  e dokumenteve të indentifikimit, dhe dokumenteve tjera, si dhe të ndërmarrin aktivitete tjera në kuadër të autorizimeve që kanë.

(3) Inspektorët dhe personat e autorizuar në kryerjen e kontrollit dhe mbikëqyrjes inspektuese, kanë të drejtë të hyjnë në lokalet e magazinierëve pa marrë parasysh orarin e punës ,  prezencën e tyre dhe pa lejen e tyre.

(4) Inspektorët dhe personat e autorizuar në kryerjen e kontrollit dhe mbikëqyrjes inspektuese, kanë të drejtë të kërkojnë asistencë policore, nëse është e nevojshme.

(5) Inspektorët dhe personat e autorizuar përpilojnë procesverbal për çdo mbikëqyrje inspektuese dhe kontroll të kryer, në të cilin konstatojnë gjendjen faktike të verifikuar.

                                                                  Neni25

Nëse gjatë kryerjes së mbikëqyrjes inspektuese, duhet të vërtetohet cilësia dhe sasia e mallrave nga mallrat rezervë, e njëjta mund tu besohet edhe subjekteve të regjistruara për vlerësimin e përputhshmërisë së produkteve.

                     VII. DISPOZITAT PËR KUNDËRVAJTJE

                                                                  Neni 26

(1) Gjobë në shumë prej 3.000 deri me 4.000 euro në kundërvlerë të denarit do t’i shqiptohet për kundërvajtje magazinuesit, nëse:

1) I shfrytëzon mallrat rezervë , i tjetërson, e ndryshon strukturën e mallrave rezervë dhe hapësirat e magazinës ose në menyrë tjetër dispononon me mallrat rezervë, pa urdhëresë me shkrim nga agjencioni (neni 9 paragrafi (1)).

2) E ndalon dhënien e mallrave  nga mallrat rezervë për të cilat është dhënë urdhëresë me shkrim nga Agjencioni (neni 9 paragrafi 1).

3) Mallrat nga mallrat rezervë i shfrytëzojnë si mjete për sigurimin e kërkesave ndaj personave të tretë, garanci ose çfarëdo lloj sigurimi ( neni 9, paragrafi (3)) dhe 

4) E pengon  kryerjen e mbikëqyrjes nga ana e inspektorëve dhe personave të autorizuar ( neni 24).

5) Për veprimet nga paragrafi (1) i këtij neni, gjobë në shumë prej 500 dhe 1000 euro në kundërvlerë të denarit do t’i shqiptohet për kundërvajtje edhe personit përgjegjës te magazinieri.

6) Për veprimet nga paragrafi (1) i këtij neni, krahas gjobës,personit përgjegjës tek magazinuesi do t’i shqiptohet edhe sanksion për kundërvajtje, ndalim për kryerjen e detyrës , me kohëzgjatje prej një deri më tre vjet.

                                                            Neni 27

 Për kundërvajtjet nga neni 26 i këtij ligji, procedurën për kundërvajtje mban dhe sanksionin për kundërvajtje e   shqipton  gjykata kompetente.

                                                             Neni 28

(1) Për kundërvajtje nga neni 26 i këtij ligji, Agjencioni është i  detyruar që kryersit të kundërvajtjes t’i propozojë procedurë për barazim para se të parashtrojë kërkesë për procedurë për kundërvajtje.

(2) Kur kryerësi i kundërvajtjes pajtohet me mbajtjen e procedurës për barazim, Agjencioni përpilon procesverbal në të cilin theksohen elementet kryesore të kundërvajtjes, koha , vendi dhe mënyra e kryerjes së kundërvajtjes, përshkrimi i veprimit të kundërvajtjes dhe personat që gjendeshin në vendin e ngjarjes dhe mënyra me të cilën do të evitohen pasojat e dëmshme nga kundërvajtja.

(3) Në procedurën e barazimit Agjencioni  mund t’i japë kryerësit të kundërvajtjes  urdhërpagesë.

(4) Nëse kryerësi e pranon urdhëpagesën,  është i detyruar që të njejtën ta nënshkruajë. Pranimi i urdhërpagesës nga kryerësi i kundërvajtjes shënohet në procesverbal.

(5) Kur si kryerës i kundërvajtjes paraqitet personi juridik,procesverbalin dhe urdhërpagesën e nënshkruan personi zyrtar, përkatësisht personi përgjegjës, i cili ka qenë në vend ngjarje gjatë kontrollit, ose personi tjetër zyrtar, ose personi përgjegjës, i cili ka deklaruar se ka të drejtë të nënshkruajë procesverbalin dhe ta pranojë urdhërpagesën.

(6) Deklarata nga paragrafi (5) shënohet në procesverbal.

(7) Agjencioni është i detyruar të mbaje evidencë për procedurat e ngritura për kundërvajtje dhe për rezulltatin e tyre.    

                            VIII. DISPOZITAT KALIMTARE DHE TË FUNDIT

                                                               Neni 29

Në afat prej 60 ditësh nga dita e fillimit të zbatimit të këtij ligji, Byroja për mallrat rezervë vazhdon të punojë si Agjencion për mallrat rezervë.

                                                             Neni 30

(1) Me fillimin e punës Agjencioni nga Byroja për mallrat reserve, i ndërmerr të drejtat, obligimet,arhivin dhe të punësuarit.

(2) Agjencioni është trashëgues juridik i Byrosë për mallrat rezervë

(3) Para se të fillojë me punë Agjencioni, Byroja për mallra rezervë bën regjistrimin e mallrave, mjeteve themelore të punës dhe mjeteve tjera, pajisjeve dhe  të inventarit të cilat  kalojnë në agjencion.

                                                         Neni 31

 Drejtori i Byrosë për mallrat rezervë me fillimin e punës të Agjencionit vazhdon ta kryeje funksionin si drejtor i Agjencionit.

                                                         Neni 32

Dispozitat e parapara me këtë ligj, do të miratohen në afat prej gjashtë muaj nga dita e hyrjes në fuqi të këtij ligji.Deri në ditën e hyrjes në fuqi të dispozitave nga paragrafi 1 i këtij neni vazhdojnë të zbatohen dispozitat të cilat janë në fuqi.

                                                         Neni 33

Me ditën e fillimit të zbatimit të këtij ligji, shfuqizohet Ligji për mallrat rezervë (Gazeta zyrtare e RM-së numër 68/2004).

                                                        Neni 34

Ky ligj hyn në fuqi ditën e tetë nga dita e shpalljes në gazetën zyrtare të RM-së, ndërsa do të fillojë të zbatohet pas gjashtë muajve nga dita e hyrjes së tij në fuqi.

